[image: image1.jpg]


²ñ¹³ñ³¹³ïáõÃÛ³ն                                                                                                                                                                                 Ü²Ê²¶ÆÌ                                        
Ü³Ë³ñ³ñáõÃÛáõÝ                       

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՈՐՈՇՈՒՄ     -Ն

ԱՐՏԱԿԱՐԳ ԴՐՈՒԹՅԱՆ ԺԱՄԱՆԱԿ ՍՆՆԴԱՄԹԵՐՔԻ ԵՎ ԱՌԱՋԻՆ ԱՆՀՐԱԺԵՇՏՈՒԹՅԱՆ ԱՊՐԱՆՔՆԵՐԻ ՎԱՃԱՌՔԻ, ՁԵՌՔԲԵՐՄԱՆ ԵՎ ՇՐՋԱՆԱՌՈՒԹՅԱՆ ՀԱՏՈՒԿ ԿԱՐԳԸ ՍԱՀՄԱՆԵԼՈՒ ՄԱՍԻՆ 


Ղեկավարվելով «Արտակարգ դրության իրավական ռեժիմի մասին» Հայաստանի Հանրապետության օրենքի 7-րդ հոդվածի 5-րդ մասով՝ Հայաստանի Հանրապետության կառավարությունը որոշում է.

1. Սահմանել արտակարգ դրության ժամանակ սննդամթերքի եվ առաջին անհրաժեշտության ապրանքների վաճառքի, ձեռքբերման եվ շրջանառության հատուկ կարգը` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:     

ՀԱՎԵԼՎԱԾ

ՀՀ կառավարության 
«  » 2015 թ. թիվ  - Ն 
որոշման

 ՀԱՏՈՒԿ ԿԱՐԳ

ԱՐՏԱԿԱՐԳ ԴՐՈՒԹՅԱՆ ԺԱՄԱՆԱԿ ՍՆՆԴԱՄԹԵՐՔԻ ԵՎ ԱՌԱՋԻՆ ԱՆՀՐԱԺԵՇՏՈՒԹՅԱՆ ԱՊՐԱՆՔՆԵՐԻ ՎԱՃԱՌՔԻ, ՁԵՌՔԲԵՐՄԱՆ ԵՎ ՇՐՋԱՆԱՌՈՒԹՅԱՆ
1. Արտակարգ դրության ժամանակ  սննդամթերքի և առաջին անհրաժեշտության ապրանքների վաճառքի, ձեռքբերման և շրջանառության հատուկ կարգով /այսուհետ՝ կարգ/ կարգավորվում են արտակարգ դրության ժամանակ  սննդամթերքի և առաջին անհրաժեշտության ապրանքների վաճառքի, ձեռքբերման և շրջանառության հետ կապված հարաբերությունները:
2. Սույն կարգը կիրառվում է արտակարգ դրության ժամանակ Հայաստանի Հանրապետության ամբողջ տարածքում կամ դրա առանձին տարածքներում, եթե առաջանում է հատուկ կարգ կիրառելու անհրաժեշտություն:
3. Սույն կարգը կիրառելու անհրաժեշտությունը կառաջանա, որպես արտակարգ  դրության ժամանակ կիրառվող միջոցառում՝ Հայաստանի Հանրապետության  Նախագահի  արտակարգ դրություն հայտարարելու մասին հրամանագրով սահմանված լինելու դեպքում:
4. Արտակարգ դրության ժամանակ սննդամթերքի և առաջին անհրաժեշտության ապրանքների վաճառքը, ձեռքբերումը և շրջանառությունը ապահովում է շահագրգիռ պետական մարմինների ներկայացուցիչներից ստեղծված միջգերատեսչական հանձնաժողովը (այսուհետ հանձնաժողով), որի կազմը և աշխատակարգը հաստատում է Հայաստանի Հանրապետության վարչապետը:
5. Հանձնաժողովը էներգոհամակարգի, սննդաարդյունաբերության և բնակչության կենսագործունեությունն ապահովող մյուս բոլոր կազմակերպությունների գործունեությունը կազմակերպում է արտակարգ դրությանը համապատասխան՝ անհրաժեշտության դեպքում սահմանելով շուրջօրյա աշխատանքային ռեժիմ և վերահսկողություն:
6. Արտակարգ դրության ժամանակ հանձնաժողովը ապահովում է տեղական արտադրության կենսապես կարևորագույն սննդամթերքի և առաջին անհրաժեշտության ապրանքների որակի պահպանության վերահսկումը և բնակչության կողմից ձեռքբերման հնարավորությանը համապատասխանող առաջարկի առկայությունը:
7. Հանձնաժողովը որոշում է սննդամթերքի և առաջին անհրաժեշտության ապրանքների վաճառքի գինը բնակչության գնողունակությանը համապատասխան:
8. Հանձնաժողովի որոշմամբ սննդամթերքի և առաջին անհրաժեշտության ապրանքների վաճառքի ծավալները կարող են սահմանափակվել կախված սննդամթերքի և առաջին անհրաժեշտության ապրանքների քանակից և անձի համար դրա անհրաժեշտությունից:
9. Հանձնաժողովն անհրաժեշտության դեպքում պահպանության հատուկ ռեժիմ իրականացնելու նպատակով արտակարգ դրության ժամանակ Հայաստանի Հանրապետության կառավարությանն առընթեր Հայաստանի Հանրապետության ոստիկանության, Հայաստանի Հանրապետության կառավարությանն առընթեր Հայաստանի Հանրապետության ազգային անվտանգության ծառայության և այլ պետական կառավարման մարմինների աշխատակիցների միջոցով կենսաապահովման օբյեկտներում սահմանում է շուրջօրյա հերթապահություն:

ՀԻՄՆԱՎՈՐՈՒՄ
ԱՐՏԱԿԱՐԳ ԴՐՈՒԹՅԱՆ ԺԱՄԱՆԱԿ ՍՆՆԴԱՄԹԵՐՔԻ ԵՎ ԱՌԱՋԻՆ ԱՆՀՐԱԺԵՇՏՈՒԹՅԱՆ ԱՊՐԱՆՔՆԵՐԻ ՎԱՃԱՌՔԻ, ՁԵՌՔԲԵՐՄԱՆ ԵՎ ՇՐՋԱՆԱՌՈՒԹՅԱՆ ՀԱՏՈՒԿ ԿԱՐԳԸ ՍԱՀՄԱՆԵԼՈՒ ՄԱՍԻՆ 

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
Ներկա իրավիճակը, առկա խնդիրները
Հայաստանի Հանրապետության Ազգային ժողովի կողմից 2012 թվականի մարտի 21-ին ընդունվել է «Արտակարգ դրության իրավական ռեժիմի մասին» Հայաստանի Հանրապետության օրենքը: Հիշյալ օրենքի 7-րդ հոդվածի համաձայն՝ ՀՀ Նախագահի հրամանագրով արտակարգ դրություն հայտարարվելու դեպքում արտակարգ դրության ընթացքում այդ տարածքներում կարող են կիրառվել մի շարք միջոցառումները և իրավունքների ու ազատությունների ժամանակավոր սահմանափակումներ, այդ թվում կարող է սահմանվել սննդամթերքի և առաջին անհրաժեշտության ապրանքների վաճառքի, ձեռքբերման և շրջանառության հատուկ կարգ: Նույն հոդվածի 5-րդ մասի համաձայն՝ սննդամթերքի և առաջին անհրաժեշտության ապրանքների վաճառքի, ձեռքբերման և շրջանառության հատուկ կարգը սահմանում է Հայաստանի Հանրապետության կառավարությունը: Հարկ է նկատի ունենալ, սակայն, որ ներկայումս չկա նշված հարաբերությունները կարգավորող ՀՀ կառավարության համապատասխան որոշում: 
Ի կատարումն վերոհիշյալ օրենքի՝ Հայաստանի Հանրապետության վարչապետի կողմից 2012 թվականի մայիսի 29-ին ընդունվել է «Արտակարգ դրության իրավական ռեժիմի մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» թիվ 470-Ա որոշումը, որով նախատեսվել է ՀՀ արդարադատության նախարարության կողմից «Արտակարգ դրության ժամանակ սննդամթերքի և առաջին անհրաժեշտության ապրանքների վաճառքի, ձեռքբերման և շրջանառության հատուկ կարգը սահմանելու մասին» ՀՀ կառավարության որոշման նախագծի ներկայացումը ՀՀ կառավարություն:

Առաջարկվող լուծումները
Հաշվի առնելով վերոշարադրյալը՝ անհրաժեշտություն է առաջացել մշակելու «Արտակարգ դրության ժամանակ սննդամթերքի և առաջին անհրաժեշտության ապրանքների վաճառքի, ձեռքբերման և շրջանառության հատուկ կարգը սահմանելու մասին» ՀՀ կառավարության որոշման նախագիծը, որում շարադրվել են արտակարգ դրության ժամանակ սննդամթերքի և առաջին անհրաժեշտության ապրանքների վաճառքի, ձեռքբերման և շրջանառության հետ կապված հարաբերություններ:

Ակնկալվող արդյունքը
Նախագծի ընդունման արդյունքում ակնկալվում է իրավական կարգավորման ենթարկել արտակարգ դրության ժամանակ սննդամթերքի և առաջին անհրաժեշտության ապրանքների վաճառքի, ձեռքբերման և շրջանառության հետ կապված հարաբերությունները, որը բխում է  «Արտակարգ դրության իրավական ռեժիմի մասին» Հայաստանի Հանրապետության օրենքից:
ՏԵՂԵԿԱՆՔ
«Արտակարգ դրության ժամանակ սննդամթերքի ԵՎ առաջին անհրաժեշտության ապրանքների վաճառքի, ձեռքբերման ԵՎ շրջանառության հատուկ կարգը սահմանելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
«Արտակարգ դրության ժամանակ սննդամթերքի և առաջին անհրաժեշտության ապրանքների վաճառքի, ձեռքբերման և շրջանառության հատուկ կարգը սահմանելու մասին» Հայաստանի Հանրապետության կառավարության որոշման ընդունման  կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտությունը բացակայում է։
ՏԵՂԵԿԱՆՔ
«Արտակարգ դրության ժամանակ սննդամթերքի ԵՎ առաջին անհրաժեշտության ապրանքների վաճառքի, ձեռքբերման և շրջանառության հատուկ կարգը սահմանելու մասին» Հայաստանի Հանրապետության կառավարության որոշման ընդունման կապակցությամբ պետական բյուջեում ծախսերի ԵՎ եկամուտների էական ավելացման կամ նվազման մասին
«Արտակարգ դրության ժամանակ սննդամթերքի և առաջին անհրաժեշտության ապրանքների վաճառքի, ձեռքբերման և շրջանառության հատուկ կարգը սահմանելու մասին» Հայաստանի Հանրապետության կառավարության որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում։

